
Nunatta Karsiata 2016-imut naatsorsuutaasa Inatsisartunit akuerineqar-nissaat pillugu Inatsisartut 

aalajangiiffigisassaattut siunnersuut. 

(Aningaasaqarnermut Akileraartarnermullu Naalakkersuisoq ) 

(Aappassaaneerneqarnera) 

 

Demokraatini siullermik oqaatigerusupparput iluarsimaaratsigu avataaneersunit kiisalu 

Kukkunersiuinermut Ataatsimiititaliap isumaqatigiissutigimmassuk 2016-mut Nunatta Karsiata 

naatsorsuutai eqqortumik takutitsisutut inernilermatigit. Nunatta Karsiata 2016-mut naatsorsuutai 

eqqortumik takutitsipput annerusumik kukkuneqaratik amingaateqaratillu. 

2016-p ingerlanerani annersaani Naalakkersuisuni akisussaaqataavugut aamma taamaattumik 

tassani suliarput misissorneqarpoq nalilerneqarlunilu. 

Úkiut ingerlanerini arlaleriaqaluta misigisarparput Kukkunersiuinermut Ataatsimiititaliap 

isornartorsiuinerminik nalunaaruteqartariaqartarnera - allaat ilaatigut ersarissumik 

isornartorsiuisariaqartarnera - pissutsit assigiinngitsut pissutigalugit. Isornartorsiuinerit ilaatigut 

tatiginninninngermik taasinermik kinguneqartariaqartarsimapput Naalakkersuisunilu ilaasortat ilaat 

allaat tunuartariaqartarnikuullutik. Matumani kukkunersiuinermi tamanna pineqanngilaq assullu 

nuannaarutigalugulu tulluusimaarutigaarput.  

 

Taamatulli oqareerluta isumaqataavugut pisariaqarmat allaffimmi kukkunersiuisarnerit suleriaatsillu 

suli pitsanngorsartuarnissaat ammanerusumik paasiuminarnerusumillu ingerlatsisoqaleqqullugu.  

 

Demokraatini inassutigaarput Deloittekkut kukkunersiusutut toqqaqqinneqassasut taamatullu 

Nunatta Karsiata  2016-mut Naatsorsuutai akuerineqassasut. 


